
KIRISH (falsafa doktori (PhD) dissertatsiyasi annotatsiyasi) 

Dissertatsiya mavzusining dolzarbligi va zarurati. Jahonda polizchilikda 
ish unumi yuqori bo‘lgan hamda suv va resurs tejaydigan mashinalarni ishlab 
chiqish va qo‘llash yetakchi o‘rinlardan birini egallamoqda. Dunyo miqyosida 
poliz ekiladigan maydon 6,6 mln. gektarni tashkil etishini hisobga olsak1, suv 
tejash maqsadida dala yuzasiga plyonka to‘shaydigan, ish unumi yuqori hamda 
energiya-resurstejamkor mashinalarni ishlab chiqish muhim vazifalardan 
hisoblanadi. Poliz yetishtiriladigan maydonlarga ekinlarni ekish uchun daladan bir 
o‘tishda tuproqqa ishlov berish va plyonka to‘shash bo‘yicha barcha texnologik 
jarayonlarni qo‘shib bajaradigan kombinatsiyalashgan mashinalarni ishlab chiqish 
va qo‘llashga katta e’tibor qaratilmoqda. 

Jahonda poliz ekinlari urug‘i va ko‘chatini ekishdan oldin suv tejash 
maqsadida dalalarga plyonka to‘shaydigan resurstejamkor texnologiyalar va ularni 
amalga oshiradigan texnika vositalarining yangi ilmiy-texnikaviy asoslarini ishlab 
chiqishga yo‘naltirilgan ilmiy-tadqiqot ishlari olib borilmoqda. Bunda poliz 
ekinlarini ekish uchun pushta olib, uning yuzasidagi kesaklarini faol 
maydalagichlar yordamida maydalab, ekishga tayyorlaydigan kombinatsiyalashgan 
plyonka to‘shagich mashinalari ko‘plab ishlab chiqilgan. Ammo, bu mashinalar 
energiya-resurshajmdor hisoblanib, yuqori quvvatli traktorlar bilan agregatlanadi. 
Bu mashinalarni qo‘llash mehnat va yonilg‘i sarfi hamda boshqa xarajatlarni 
ortishiga sabab bo‘lmoqda. 

Respublika qishloq xo‘jaligi ishlab chiqarishida mehnat va energiya sarfini 
kamaytirish, resurslarni tejash, qishloq xo‘jalik ekinlarini ilg‘or texnologiyalar 
asosida yetishtirish va yuqori unumli qishloq xo‘jalik mashinalarini ishlab chiqish 
yuzasidan keng qamrovli chora-tadbirlar amalga oshirilib, jumladan, plyonka 
to‘shashda kam energiya sarflab, barcha texnologik jarayonlarni sifatli bajarilishini 
ta’minlaydigan texnika vositalarini ishlab chiqishga alohida e’tibor qaratilmoqda. 
O‘zbekiston Respublikasi qishloq xo‘jaligini rivojlantirishning 2020-2030 yillarga 
mo‘ljallangan strategiyasida, jumladan, “…qishloq xo‘jaligi va oziq-ovqat 
tarmog‘ini modernizatsiyalash, diversifikatsiya qilish va barqaror o‘sishini qo‘llab 
quvvatlash uchun xususiy investitsiya kapitali oqimini ko‘paytirishni nazarda 
tutuvchi sohada davlat ishtirokini kamaytirish va investitsiyaviy jozibadorlikni 
oshirish mexanizmlarini joriy qilish, yer va suv resurslaridan oqilona foydalanish, 
fermer xo‘jaliklarida mehnat unumdorligini oshirish, mahsulot sifatini yaxshilash”2 
vazifalari belgilab berilgan. Ushbu vazifalarni bajarishda, jumladan plyonka ostiga 
poliz ekinlarini ekish uchun suv tejamkor plyonka to‘shagich agregati va 
qurilmalarni ishlab chiqish hisobiga, poliz ekinlaridan yuqori hosil olish va 
ularning tannarxini pasaytirish muhim masalalardan biri hisoblanadi. 

Mazkur dissertatsiya tadqiqoti O‘zbekiston Respublikasi Prezidentining  
2019-yil 23-oktyabrdagi PF-5853-son “O‘zbekiston Respublikasi qishloq 
xo‘jaligini rivojlantirishning 2020-2030-yillarga mo‘ljallangan strategiyasini 
                                                             
1 https://arm.ssuv.uz/frontend/web/books/659bd3e2ddc17.pdf.   
2 ‘zbekiston Respublikasi Prezidentining 2019-yil 23-oktabrdagi PF-5853-son “ ‘zbekiston Respublikasi qishloq 

‘jaligini rivojlantirishning 2020-2030 yillarga m ‘ljallangan strategiyasini tasdiqlash t ‘g‘risida”gi Farmoni. 

tasdiqlash to‘g‘risida”gi Farmoni, 2019-yil 31-iyuldagi PQ-4410-son “Qishloq 
xo‘jaligi mashinasozligini jadal rivojlantirish, agrar sektorni qishloq xo‘jaligi 
texnikalari bilan ta’minlashni davlat tomonidan qo‘llab-quvvatlashga oid  
chora-tadbirlar to‘g‘risida”gi va 2019-yil 25-oktabrdagi PQ-4499-son “Qishloq 
xo‘jaligida suv tejovchi texnologiyalarni joriy etishni rag‘batlantirish 
mexanizmlarini kengaytirish chora-tadbirlari to‘g‘risida”gi Qarorlari hamda 
mazkur sohaga tegishli boshqa me’yoriy-huquqiy hujjatlarda belgilangan 
vazifalarni amalga oshirishda muayyan darajada xizmat qiladi. 

Tadqiqotning respublika fan va texnologiyalari rivojlanishining ustuvor 
yo‘nalishlariga mosligi. Mazkur tadqiqot respublika fan va texnologiyalar 
rivojlanishining II. “Energetika, energiya va resurstejamkorlik” ustuvor yo’nalishi 
doirasida bajarilgan.  

Muammoning o‘rganilganlik darajasi. Poliz ekinlarini ekish uchun yer 
tayyorlaydigan va plyonka to‘shaydigan mashinalarni yaratish, ular ishchi 
organlarining texnologik ish jarayonlari va parametrlarini asoslash hamda 
takomillashtirish bo‘yicha tadqiqotlar xorijda V.G.Abezin, V.I.Malyukov, 
V.F.Belik, V.F.Poroxney, L.S.Matveeva, V.N.Starish, G.T.Kaplina, M.G.Girichev, 
G.Ye.Listopad, A.N.Gudkov, A.F.Ulyanov, I.S.Yegorov, V.A.Fedorov, 
B.N.Yemelin, L.N.Chaban, S.S.Litvinov, M.F.Stepuro, N.Ye.Rudenko, 
S.D.Strekalov, O.N.Terexov, B.P.Lusenko, Ye.Yu.Rakov, V.V.Chalenko, 
R.D.Ovezov, M.N.Shaprov, V.P.Boromenskiy, V.N.Belokon, V.N.Jukov, 
I.I.Ismailov, Aldoshin, A.D.Em, U.Chjiszyun, Li Chjuni, V.Lipin, Ya.Yunlin, 
A.Ye.Butuzov va boshqalar shug‘ullanishgan. 

Ushbu yo‘nalishda respublikamizda F.M.Mamatov, A.To‘xtaqo‘ziyev, 
S.A.Qunduzov, D.Sh.Chuyanov, B.S.Mirzayev, X.Fayzullayev, A.E.Qodirov, 
I.G‘.Haydarov, B.K.Utepbergenov, A.Karaxanov, A.Ibragimov, A.Abduraxmonov 
va boshqalar tomonidan ilmiy-tadqiqot ishlari olib borilgan. 

Bu tadqiqotlar natijalari asosida yaratilgan mashina va qurilmalar qishloq 
xo‘jaligi ishlab chiqarishida muayyan ijobiy natijalarga erishilgan holda qo‘llanilib 
kelinmoqda. Ammo, bu tadqiqotlarda poliz ekinlarini ekish uchun bir yo‘la pushta 
olib uning ustiga plyonka to‘shaydigan kombinatsiyalashgan mashinaning kam 
energiya sarflagan holda yuqori ish sifatini ta’minlaydigan ishchi organlarining 
parametrlarini asoslash masalalari yetarli darajada o‘rganilmagan. 

Dissertatsiya tadqiqotining dissertatsiya bajarilgan ilmiy-tadqiqot 
muassasasinig ilmiy-tadqiqot ishlari rejalari bilan bog‘liqligi. Dissertatsiya 
tadqiqoti Qishloq xo‘jaligini mexanizatsiyalash ilmiy-tadqiqot institutining  
2024-2025 yillardagi ilmiy-tadqiqot ishlari rejasiga kiritilgan MM-7-sonli 
“Tomorqa ekinlarini ekish, parvarishlash uchun ishlab chiqilgan baland klirensga 
ega kichik o‘lchamli traktor hamda elastik quvurlar bilan plyonka to‘shagich 
qurilmasini joriy etish asosida aholi daromadini oshirish” mavzusidagi xonadonboy 
amaliy loyiha doirasida bajarilgan. 

Tadqiqotning maqsadi poliz ekinlarini plyonka ostida yetishtirish uchun 
plyonka to‘shagichning pushta shakllantiradigan ishchi organlarini ishlab chiqish 
hamda parametrlarini asoslash orqali ish sifati va unumini oshirish hamda boshqa 
harajatlar sarfini kamaytirishdan iborat. 

Tadqiqotning vazifalari: 
poliz ekinlarini plyonka ostiga ekish uchun yerlarni tayyorlaydigan va 

plyonka to‘shaydigan texnika vositalarining konstruksiyalari va texnologik ish 
jarayonlarini tahlil etish;  

mahalliy tuproq iqlim sharoitiga mos poliz ekinlarini plyonka ostiga ekish 
uchun pushta olib, uning ustiga plyonka to‘shaydigan agregatning konstruktiv 
sxemasi, bajaradigan texnologik ish jarayoni va unga qo‘yiladigan talablarni ishlab 
chiqish;  

plyonka to‘shagichning bir yo‘la pushta shakllantirib, undagi kesaklarini 
maydalaydigan ishchi qismlarining parametrlarini asoslash; 

ishlab chiqilgan plyonka to‘shagichning dala sinovlarini o‘tkazish va 
agrotexnik talablarga mosligini baholash; 

plyonka to‘shagichning agrotexnik, energetik va iqtisodiy  ko‘rsatkichlarini 
aniqlash.  

Tadqiqotning obyekti sifatida poliz ekinlarini plyonka ostiga ekish 
texnologik jarayoni va plyonka to‘shagichning pushta olgichi va kesaklarni 
maydalaydigan hamda zichlaydigan g‘altagi olingan. 

Tadqiqotning predmeti plyonka to‘shagichning pushta olgichi va kesaklarini 
maydalaydigan hamda zichlaydigan g‘altagining tuproq bilan o‘zaro ta’sirlashish 
jarayonlari va ularni ifodalaydigan analitik bog‘lanishlar, agregatning agrotexnik 
va energetik ish ko‘rsatkichlarini ishchi qismlarining parametrlari va uning harakat 
tezligiga bog‘liq ravishda o‘zgarish qonuniyatlaridan iborat. 

Tadqiqotning usullari. Tadqiqot jarayonida nazariy mexanika, dehqonchilik 
mexanikasi, matematik statistikaning qonun va qoidalari, eksperimentlarni 
matematik rejalashtirish va tenzometriya hamda mavjud me’yoriy hujjatlarda 

-20915-2011, O’zDSt 3193:2017, O’zDSt 3412:2019,  
 53056-2008) belgilangan usullardan foydalanilgan.  

Ishning ilmiy yangiligi quyidagilardan iborat: 
plyonka to‘shagichning tuproq surgichi va tuproq kesaklarini maydalaydigan 

hamda zichlaydigan g‘altagi bilan jihozlangan agregatning konstruktiv sxemasi 
ishlab chiqilib, texnologik ish jarayoni asoslangan; 

surgichning tuproq bilan o‘zaro ta’sirlashish jarayonlarini ifodalaydigan 
analitik bog‘lanishlar olingan va u bilan g‘altak orasidagi bo‘ylama masofa hamda 
ularning maqbul parametrlari asoslangan; 

plyonka to‘shagich tarkibidagi ish organlarining o‘rnatish sxemasi ishlab 
chiqilgan va ularning texnologik ish jarayonlari asoslangan; 

plyonka to‘shagichning agrotexnik va energetik ish ko‘rsatkichlarini tuproq 
surgichining parametrlari va agregatni harakat tezligiga bog‘liq ravishda 
o‘zgarishini ifodalaydigan bog‘lanishlar asosida ularning maqbul qiymatlari 
aniqlangan. 

Tadqiqotning amaliy natijalari quyidagilardan iborat:  
poliz ekinlarini plyonka ostiga ekish uchun bir yo‘la pushta shakllantirib 

uning ustiga plyonka to‘shaydigan agregat ishlab chiqilgan va uning parametrlari 
asoslangan; 

ishlab chiqilgan plyonka to‘shagichning pushta shakllantirgichini maqbul 

parametrlarida poliz ekinlarini ekish uchun bir yo‘la pushta shakllantirib uning 
ustiga plyonka to‘shashda energiya va resurs sarflari kamayishi aniqlangan. 

Tadqiqot natijalarining ishonchliligi. Tadqiqot natijalarining ishonchliligi 
izlanishlarning zamonaviy usullar va o‘lchash vositalardan foydalangan holda 
o‘tkazilganligi, motoblok uchun kultivatorning parametrlarini nazariy jihatdan 
asoslashda oliy matematika, nazariy mexanikaning asosiy qoida va usullariga amal 
qilinganligi, tajribalar natijalariga matematik statistika usullari bilan ishlov 
berilganligi, nazariy va eksperimental tadqiqotlarning o‘zaro mosligi, bajarilgan 
tadqiqotlar asosida ishlab chiqilgan plyonka to‘shagich dala sinovlarining ijobiy 
natijalari va uni amaliyotga joriy etilganligi bilan izohlanadi. 

Tadqiqot natijalarining ilmiy va amaliy ahamiyati. Tadqiqot natijalarning 
ilmiy ahamiyati bir yo‘la pushta shakllantirib, g‘altak yordamida kesaklarni 
maydalab hamda zichlab uning ustiga plyonka to‘shaydigan agregat ishlab 
chiqilganligi, uning ishchi qismlarini sifat va energetik ko‘rsatkichlarini 
parametrlariga bog‘liqligini ifodalaydigan ifodalar hamda regressiya tenglamalari 
olinganligi va ulardan shunga o‘xshash boshqa qurilmalarning parametrlarini 
asoslashda foydalanish imkoniyati mavjudligi bilan izohlanadi. 

Tadqiqot natijalarining amaliy ahamiyati ishlab chiqilgan bir yo‘la pushta 
shakllantirib g‘altak yordamida kesaklarni maydalab hamda zichlab uning ustiga 
plyonka to‘shaydigan agregatning agrotexnik talablar darajasida sifatli pushta 
shakllantirishi, yonilg‘i-moylash materiallari, mehnat sarfi va foydalanish 
xarajatlarini kamaytirishi va ish unumini oshirishga erishilganligi bilan baholanadi. 

Tadqiqot natijalarining joriy qilinishi. Poliz ekinlari uchun plyonka 
to‘shagichning pushta shakllantiradigan ishchi organlari parametrlarini asoslash 
bo‘yicha olingan natijalar asosida: 

 poliz ekinlarini ekish uchun bir yo‘la pushta shakllantirib, uning yuza 
tuprog‘ini maydalab plyonka to‘shaydigan agregatning sifat ko‘rsatkichlarini 
baholashga dastlabki talablar va uning konstruksiyasini loyihalashga texnik 
topshiriq ishlab chiqilgan hamda “ENTER STELL” ChEIIK MChJ da loyihalash 
jarayoniga joriy etilgan (O‘zbekiston Respublikasi Qishloq xo‘jaligi vazirligi 
huzuridagi Qishloq xo‘jaligida bilim va innovatsiyalar milliy markazining 2025-yil 
9-iyuldagi 05/04-04-367-son ma’lumotnomasi). Natijada, agregat ishchi 
qismlarining turlari va ularni ramada joylashtirish sxemasi asoslanib, uning 
konstruksiyasini ishlab chiqish imkoni yaratilgan;  

poliz ekinlarini ekish uchun bir yo‘la pushta shakllantirib, uning yuza 
tuprog‘ini maydalab plyonka to‘shaydigan agregat Toshkent viloyatining 
Yangiyo‘l tumanidagi fermer xo‘jaliklarida joriy etilgan (O‘zbekiston Respublikasi 
Qishloq xo‘jaligi vazirligi huzuridagi Qishloq xo‘jaligida bilim va innovatsiyalar 
milliy markazining 2025-yil 9-iyuldagi 05/04-04-367-son ma’lumotnomasi). Taklif 
etilayotgan takomillashtirilgan plyonka to‘shagich qo‘llanilganda mavjud 
texnikalarga nisbatan yonilg‘i-moylash materiallari sarfi 25 foizgacha va umumiy 
xarajatlar 50 foizgacha kamayishi hamda ish unumi 1,4 martagacha oshishiga 
erishilgan.  

Tadqiqot natijalarining aprobatsiyasi. Tadqiqot natijalari 3 ta xalqaro va  
2 ta respublika ilmiy-amaliy anjumanlarida muhokamadan o‘tkazilgan.   

Tadqiqot natijalarining e’lon qilinganligi. Dissertatsiya mavzusi bo‘yicha 
jami 9 ta ilmiy ish chop etilgan, shulardan, O‘zbekiston Respublikasi Oliy 
Attestatsiya komissiyasining dissertatsiyalar asosiy ilmiy natijalarini chop etish 
tavsiya etilgan ilmiy nashrlarda 4 ta maqola, jumladan, 2 ta respublika va 2 ta 
xorijiy jurnallarda nashr etilgan. 

Dissertatsiyaning tuzilishi va hajmi. Dissertatsiya tarkibi kirish, to‘rtta bob, 
umumiy xulosalar, foydalanilgan adabiyotlar ro‘yxati va ilovalardan iborat. 
Dissertatsiyaning hajmi 102 betni tashkil etgan. 

DISSERTATSIYANING ASOSIY MAZMUNI 

Kirish qismida o‘tkazilgan tadqiqotlarning dolzarbligi va zarurati asoslangan, 
tadqiqotning maqsadi va vazifalari, obyekti va predmetlari tavsiflangan, respublika 
fan va texnologiyalari taraqqiyotining ustuvor yo‘nalishlariga mosligi ko‘rsatilgan, 
tadqiqotning ilmiy yangiligi va amaliy natijalari bayon etilgan, olingan 
natijalarning nazariy va amaliy ahamiyati ochib berilgan, tadqiqot natijalarining 
amaliyotga joriy etilganligi, ishning aprobatsiya natijalari, e’lon qilingan ishlar va 
dissertatsiyaning tuzilishi bo‘yicha ma’lumotlar keltirilgan. 

Dissertatsiyaning “Poliz ekinlarini plyonka ostida yetishtirish va uning 
hozirgi ahvoli” deb nomlangan birinchi bobida plyonka ostida poliz ekinlarini 
yetishtirish texnologiyalari hamda ahamiyati, poliz ekinlarini ekish uchun plyonka 
to‘shagichlarning pushta shakllantirgichlari bo‘yicha olib borilgan ilmiy-tadqiqot 
ishlarining hamda poliz ekinlarini ekish uchun plyonka to‘shagichlarning tahlillari 
to’g’risida ma’lumotlar keltirilgan va ular asosida tadqiqotning maqsadi va 
vazifalari shakllantirilgan. 

Dissertatsiyaning “Plyonka to‘shagich pushta shakllantiradigan ish 
organlarining parametrlarini nazariy asoslash” deb nomlangan ikkinchi bobida 
plyonka to‘shagichning konstruktiv sxemasi va texnologik ish jarayoni hamda 
uning tadqiq etiladigan asosiy parametrlarini asoslash bo‘yicha olib borilgan 
nazariy tadqiqotlarning natijalari keltirilgan. 

Plyonka to‘shagich (1-rasm) rama 1, pastki va yuqorigi osish moslamalari  
2 va 3, tuproq surgich 4, g‘altak 5, elastik quvur 
bobinasi 6, plyonka o‘rami turadigan baraban 7, 
plyonkani dala yuzasiga yo‘naltiradigan rolik 8, 
g‘ildirak 9, sferik diskli ko‘mgich 10 lardan tashkil 
topgan. Taklif etilayotgan plyonka to‘shagichning 
pushta olgichi mavjud GX-4 pushta olgichlarning 
yarim qanotidan iborat bo‘lganligi uchun keyingi 
o‘rinlarda tuproq surgich deb nomlanadi.  

Plyonka to‘shagichning texnologik ish 
jarayoni quyidagicha kechadi. Plyonka 
to‘shagichning harakati davomida tuproq 
surgichlari pushta shakllantirib ketadi. Undan 
so‘ng g‘altak shakllangan pushtaning tepa 
qismidagi kesaklarni maydalaydi hamda uning 

 
1-rasm. Plyonka to‘shagichning 

konstruktiv sxemasi 

yuzasini tekislab zichlaydi. Keyingi jarayonlarda plyonka va elastik quvurlar 
bobinasi, pastki va yuqorigi plyonka to‘shaydigan barabanlar, g‘ildirak, sferik 
diskli ko‘mgichlar yordamida pushta yuzasiga polietilen plyonkani to‘shab ketadi. 

Quyidagilar plyonka to‘shagich tuproq surgichi va g‘altagining asosiy 
parametrlari hisoblanadi (2-rasm): b  – tuproq 
surgichning qamrash kengligi, m; Lts – tuproq 
surgichning uzunligi, m; h – tuproq surgichning 
balandligi, m;  – tuproq surgich qanotlarining 
harakat yo‘nalishiga nisbatan o‘rnatilish 
burchagi, ; Dg‘ – g‘altakning diametri, m;  
Vg‘ – g‘altakning eni, m. 

Tuproq surgichning harakat yo‘nalishiga 
nisbatan o‘rnatilish burchagini uning ishchi 
sirtiga tuproq yopishmasligi va uning oldiga 
ko‘plab uyulmasligi shartidan quyidagi ifoda 
bo‘yicha aniqlaymiz  

1 ,
4 2     (1) 

bunda  – tuproqni tuproq surgichning ishchi 
sirtiga ishqalanish burchagi, º. 

 = 30-35º qabul qilib, (1) ifoda bo‘yicha tuproq surgichning harakat 
yo‘nalishiga nisbtan o‘rnatilish burchagi 27-30º oralig‘ida bo‘lishi lozimligini 
topamiz. 

Tuproq surgichning qamrash kengligi b  ni 3-rasmda tasvirlangan 
sxemadan foydalanib quyidagi ifoda bo‘yicha aniqlaymiz  

2
' '( ) ( )

,
2

p c o t p c c o t
c

yu c

b h h ctg h h h ctg
b

k h              (2) 

bunda hc – tuproq surgichning tuproqqa botish chuqurligi, m; o‘ – tuproqning 
o‘pirilish burchagi, º; b – pushta tepa qismining kengligi, m; hp – pushta balandligi, 
m; t – tuproqning tabiiy to‘kilish burchagi, º; kyu – tuproq pushtaga surilganda 
uning yumshatilishini hisobga oladigan koeffitsient; o‘t – tuproqning o‘pirilish va 
to‘kilish burchaklarining o‘rtacha qiymati, º. 

 
3-rasm. Tuproq surgichning qamrash kengligini aniqlashga doir sxema 

 (2) ifodaga b va hp ni ma’lum qiymatlarini qo‘yib hamda  hc=0,5hp, kyu=1,2 
va o‘t =35º qabul qilib, o‘tkazilgan hisoblar bo‘yicha qurilma tuproq surgichining 
qamrash kengligi 29,1 m bo‘lishi lozimligini aniqlaymiz. 

 
2-rasm. Ishlab chiqilgan plyonka 

to‘shagich surgichi va g‘altagining 
asosiy parametrlari  

Qurilmaning umumiy qamrash kengligi, ya’ni uning tuproq surgichlari 
orasidagi ko‘ndalang masofa Bk 3-rasmdagi sxema bo‘yicha quyidagiga teng 
bo‘ladi 

'2 p o tb h ctg        (3) 
Bu ifodaga b, hp, o‘t ning yuqorida keltirilgan qiymatlarini qo‘ysak 

qurilmaning qamrash kengligi 121,12 m ni tashkil etishi kelib chiqadi. 
Demak, pushtaning agrotexnika talablari bo‘yicha balandligi va kengligini 

ta’minlash uchun qurilma har bir tuproq surgichining qamrash kengligi 29,1 m, 
uning umumiy qamrash kengligi esa 121,12 m bo‘lishi lozim ekan. 

Tuproq surgichning eni va harakat yo‘nalishiga nisbatan o‘rnatilish 
burchagini bilgan holda, uning uzunligini quyidagi ifoda yordamida aniqlaymiz 

2
' '( ) ( )

2
.

sin

p c o t p c c o t

yu c
ts

b h h ctg h h h ctg
k h

L              (4) 

(4) ifodaga bc=29,1 m va o‘t=35° qiymatlarni qo‘yib, tuproq surgichning 
uzunligi Lts=58,2 cm bo‘lishi lozimligini 
aniqlaymiz. 

Tuproq surgichdan g‘altakgacha bo‘lgan 
bo‘ylama masofa L ni 4-rasmda tasvirlangan 
sxemadan foydalanib, quyidagi shart bo‘yicha 
aniqlaymiz 

'0,5 ,ts g a TL L D V t   (5) 
bunda Dg‘ – g‘altakning diametri, m;  
Va – agregatning harakat tezligi, m/s;  
tT – surgichning qanotidan otilgan tuproq 
bo‘lagini dala yuzasiga kelib tushguncha uchish 
vaqti, s. 

(5) bu ifoda bo’yicha agregatning pushta 
shakllantiradigan tuproq surgichidan 
g‘altagigacha bo‘lgan masofa 124 cm bo‘lishi lozimligini aniqlaymiz. 

Tuproq surgichning tortishga umumiy qarshiligi uning pichog‘i va qanotining 
tortishga qarshiliklaridan tashkil topgan bo‘lib, quyidagiga teng bo‘ladi 

2
2cos[ ( 2 sin sin )

sin sin
T

i
TtR b h gc V  

2sin( ) sin(1 )] ( ' )
cos 100 2 cos

c
i c

w bf g V h  

)sin()]([ tgctg ,                               (6) 
bunda T – tuproqning qattiqligi, Pa; tT – tuproq surgich pichog‘i tig‘ining qalinligi, 
m;  – tuproqning zichligi, kg/m3; g – erkin tushish tezlanishi, m/s2;  – pichoq 
ishchi sirtining kengligi, m;  – pichoqning uvalash (egat tubiga o‘rnatilish) 

 
4-rasm. Tuproq surgichdan 

g’altakgacha bo‘lgan bo‘ylama 
masofani aniqlashga doir sxema 

burchagi, °; =arctg(tg sin ); w – tuproqning namligi, %; Vi – tuproq surgichning 
harakat tezligi, m/s; 'f  – tuproqning tuproqqa ishqalanish koeffitsienti. 

(6) ifodanining tahlili shuni ko‘rsatadiki, tuproq surgichni tortishga umumiy 
qarshiligi uning parametrlariga (bc, tT, c, , , hn), tuproqning fizik-mexanik 
xossalariga (T, , , f ) hamda agregatning tezligiga bog‘liq. (6) ifodaga bo’yicha 
tuproq surgichning tortishga qarshiligi 1,301-1,306 kN ni tashkil etishini topamiz. 

G‘altakning qamrash kengligini pushta tepasining kengligiga teng yoki 
undan katta etib qabul qilamiz, ya’ni 

Bg‘ b .                                                          (7) 
Bu ifodaga pushta tepasining ma’lum qiymatini qo‘ysak, g‘altakning qamrash 

kengligi kamida 70 cm bo‘lishi lozimligi kelib chiqadi. 
G‘altakning diametrini u plyonka to‘shaladigan pushta tepasidagi kesaklarni 

oldinga surmasdan bosib o‘tib ketishi shartidan quyidagi ifoda bo‘yicha 
aniqlaymiz 

1 2 0
'

1 2

[1 cos( )] 2 ( )
,

[1 cos( )]
k p

g

d h
D                          (8) 

bunda dk – plyonka to‘shaladigan pushta tepasidagi kesaklarning diametri, m;          
1, 2 – mos ravishda, kesaklarning tashqi, ya’ni g‘altakning ishchi sirtiga va ichki, 

ya’ni tuproqqa ishqalanish burchaklari, o; hp – pushtaning balandligi, m;  
0 – pushta tuprog‘ining g‘altak o’tmasdan oldingi zichligi, kg/m3;  – pushta 

tuprog‘ini g‘altak o’tgandan keyingi zichligi, kg/m3.   
Bu ifodaga =1200 kg/m3, dk=0,1 m, 1=300, 2=400, hp=0,2 m,  

0=1040 kg/m3 qiymatlarni qo‘yib, g‘altakning diametri kamida 30 cm bo‘lishi 
lozimligini topamiz. 

G‘altakka beriladigan tik yuklanishini pushta tuprog‘i talablar darajasida 
zichlanishi shartidan quyidagi ifoda bo‘yicha aniqlaymiz 

0
'

2
' ' '

'

2 (1 )
1 (1 ) [arccos
8

g p

g c a g g
g

D h
Q q KV B D

D
 

2 20 0 0
' '

2
'

2[ 2 (1 )] (1 ) (1 )
],

g p g p p

g

D h D h h

D
                (9) 

bunda qc – tuproqning statik hajmiy ezilish koeffitsienti, N/m3;  
K – proporsionallik koeffitsienti, s/m. 

qc = 1,1 106 N/m3, K =0,1 s/m qabul qilib hamda Vg‘,  Dg‘,  hp, 0 , larning 
yuqorida aniqlangan va keltirilgan qiymatlarini qo‘ysak, (9) ifoda bo’yicha  
1,5-2,0 m/s harakat tezliklarida g‘altakka 1,73-1,80 kN oralig‘ida tik yuklanishi 
berilishi lozimligi kelib chiqadi. 

Dissertatsiyaning “Eksperimental tadqiqotlarni o‘tkazish usullari va 
natijalari” deb nomlangan uchinchi bobida plyonka to‘shagichning texnologik ish 
jarayonni kam energiya sarflab, talablar darajasida bajarilishini ta’minlaydigan 
parametrlarini aniqlash bo‘yicha o‘tkazilgan bir va ko‘p omilli eksperimental 



13 

tadqiqotlarning natijalari keltirilgan. 
Eksperimental tadqiqotlarda plyonka to‘shagich agregati tuproq surgichining 

qamrash kengligi, uning balandligi, tuproq surgich va g‘altak orasidagi bo‘ylama 
masofa, plyonka to‘shagich g‘altagining diametri, g‘altagning har bir metr qamrash 
kengligiga to‘g‘ri keladigan tik yuklanishlarni hosil qilingan pushtaning balandligi 
va eni, tuproqning uvalanish darajasi, ya’ni o‘lchami 25 mm dan kichik tuproq 
fraksiyalari miqdori, tuproqning zichligi hamda laboratoriya-dala qurilmasining 
tortishga qarshiligiga ta’siri o‘rganildi.  

Tadqiqotlarning natijalari 5-8-rasmlarda tasvirlangan. 

5-rasmda tasvirlangan bog’lanishlardan ko‘rinib turibdiki, plyonka to‘shagich 
agregati tuproq surgichining qamrash kengligi ortishi bilan hosil bo‘lgan 
pushtaning balandligi oldin ortgan bo‘lsa, keyin deyarli o‘zgarmagan. Tuproq 
surgichining qamrash kengligi 25 cm dan 35 cm gacha ortganda, hosil bo‘lgan 
pushtaning balandligi agregatning harakat tezligi 4 km/h bo‘lganda 15,2 cm dan 
19,2 cm gacha ortgan bo‘lsa, agregatning harakat tezligi 6 km/h bo‘lganda esa, bu 
ko‘rsatkich 14,3 cm dan 18,3 cm gacha ortgan. Tuproq surgichining qamrash 
kengligi 35 cm dan 40 cm gacha ortganda esa hosil bo‘lgan pushtaning balandligi 
agregat harakat tezligi 4 km/h bo‘lganda 19,2 cm dan 20,2 cm gacha ortgan bo‘lsa, 
agregat harakat tezligi 6 km/h bo‘lganda esa bu ko‘rsatkich 18,3 cm dan 19,2 cm 
gacha ortgan.  

Buni plyonka to‘shagich agregati tuproq surgichining qamrash kengligi kichik 
bo‘lganda, uni tuproq bo‘laklari bilan ta’sirlashish yuzasi kichikligi bilan izohlash 
mumkin. 

Plyonka to‘shagich agregati tuproq surgichini qamrash kengligi ortishi bilan 
hosil bo‘lgan pushtaning eni to‘g‘ri chiziq qonuniyati bilan ortib borgan. Tuproq 
surgichning qamrash kengligi 25 cm dan 40 cm gacha ortganda, hosil bo‘lgan 
pushtaning eni agregatning harakat tezligi 4 km/h bo‘lganda 115,6 cm dan  
121,4 cm gacha ortgan bo‘lsa, agregatning harakat tezligi 6 km/h bo‘lganda esa bu 
ko‘rsatkich 116,2 cm dan 122,8 cm gacha ortgan. 

Plyonka to‘shagich tuproq surgichining qamrash kengligini ortishi 
laboratoriya-dala qurilmasining tortishga qarshiligini har ikkala harakat tezligida 
ham ortishiga olib kelgan. Tuproq surgichning qamrash kengligini 25 cm dan  
40 cm gacha ortishi agregatning 4 km/h harakat tezligida tortishga qarshilikni  

       
                  a)                                                 b)                                                  v) 

1 – 4,0 km/h harakat tezligida; 2 – 6,0 km/h harakat tezligida  
5-rasm. Hosil bo‘lgan pushtani balandligi (a), uning eni (b) va laboratoriya-dala 

qurilmaning tortishga qarshiligi (v) ni plyonka to‘shagichning tuproq surgichini qamrash 
kengligiga bog‘liq ravishda o‘zgarish grafiklari 

2,53 kN dan 3,78 kN gacha ortishiga sabab bo‘lgan bo‘lsa, agregatning 6 km/h 
harakat tezligida esa ushbu ko‘rsatkichni 2,73 kN dan 4,13 kN gacha ortishiga 
sabab bo‘lgan. Agregatning harakat tezligini ortishi laboratoriya-dala 
qurilmasining tortishga qarshiligini ortishiga olib kelgan. 

Demak, plyonka to‘shagich agrotexnik talablar darajasida ishlashi uchun 
uning tuproq surgichining qamrash kengligi 30-35 m oralig‘ida bo‘lishi lozim 
ekan. 

6-rasmda tasvirlangan bog’lanishlar tahlili shuni ko‘rsatadiki, plyonka 
to‘shagich tuproq surgichini balandligi ortishi bilan hosil bo‘lgan pushtaning 
balandligi ortgan. Ya’ni, tuproq surgichni balandligi 14 cm dan 22 cm gacha 
ortganda, hosil bo‘lgan pushtaning balandligi agregatning harakat tezligi 4 km/h 
bo‘lganda 13,5 cm dan 20,2 cm gacha ortgan bo‘lsa, agregatning harakat tezligi 
8 km/h bo‘lganda esa bu ko‘rsatkich 12,6 cm dan 19,7 cm gacha ortgan. Ammo, 
bunda tuproq surgichini balandligi ortishi bilan hosil bo‘lgan pushta balandligining 
ortish jadalligi kamaygan. Masalan, tuproq surgichning balandligi 14 cm dan 
18 cm gacha ortganda, hosil bo‘lgan pushtaning balandligi agregatning harakat 
tezligi 4 km/h bo‘lganda 5,1 cm ga, agregatning harakat tezligi 6 km/h bo‘lganda 
5,4 cm ga ortgan bo‘lsa, tuproq surgichning balandligi 18 cm dan 22 cm gacha 
ortganda, hosil bo‘lgan pushtaning balandligi, mos ravishda, 1,6 cm va 1,7 cm ga 
ortgan. 

Buni plyonka to‘shagich tuproq surgichini balandligi kichik bo‘lganda, uning 
ustidan tuproq bo‘laklarini o‘tib ketganligi bilan izohlash mumkin. 

Plyonka to‘shagich tuproq surgichini balandligi ortishi bilan hosil bo‘lgan 
pushtaning eni kamaygan. Tuproq surgichini balandligi 14 cm dan 22 cm gacha 
ortganda, hosil bo‘lgan pushtaning eni agregatning harakat tezligi 4 km/h 
bo‘lganda 130,2 cm dan 120,8 cm gacha kamaygan bo‘lsa, agregatning harakat 
tezligi 6 km/h bo‘lganda esa, bu ko‘rsatkich 131,5 cm dan 121,7 cm gacha 
kamaygan. 

Plyonka to‘shagich tuproq surgichi balandligining ortishi laboratoriya-dala 
qurilmasining tortishga qarshiligini har ikkala harakat tezligida ham ortishiga olib 
kelgan. Tuproq surgichni balandligi 14 cm dan 22 cm gacha ortishi agregatning 
4 km/h harakat tezligida tortishga qarshilikni 2,23 kN dan 3,44 kN gacha ortishiga 
sabab bo‘lgan bo‘lsa, agregatning 6 km/h harakat tezligida esa ushbu ko‘rsatkichni 

       
                  a)                                                 b)                                                  v) 

1 – 4,0 km/h harakat tezligida; 2 – 6,0 km/h harakat tezligida  
6-rasm. Hosil bo‘lgan pushtaning balandligi (a), uning eni (b) va laboratoriya-dala 

qurilmaning tortishga qarshiligi (v) ni plyonka to‘shagich tuproq surgichining balandligiga 
bog‘liq ravishda o‘zgarish grafiklari 

2,42 kN dan 3,73 kN gacha ortishiga sabab bo‘lgan. Agregat harakat tezligining 
ortishi laboratoriya-dala qurilmasining tortishga qarshiligini ortishiga olib kelgan.  

Demak, plyonka to‘shagich agrotexnik talablar darajasida ishlashi uchun 
uning tuproq surgichining balandligi 18-20 cm oralig‘ida bo‘lishi lozim ekan. 

7-rasmda tasvirlangan bog’lanishlardan shuni ta’kidlash mumkinki, plyonka 
to‘shagich tuproq surgichi va g‘altagi orasidagi bo‘ylama masofa ortishi bilan 
tuproqning uvalanish darajasi, ya’ni o‘lchami 25 mm dan kichik bo’lgan tuproq 
fraksiyalari miqdori agregatning har ikkala harakat tezligida oldin ortgan, so‘ng 
deyarli o‘zgarmagan. Ya’ni, ushbu masofa 100 cm dan 130 cm gacha ortishi bilan 
tuproqning uvalanish darajasi agregatning 4 km/h harakat tezligida 80,7 foizdan 
86,8 foizgacha ortgan bo‘lsa, ushbu masofa 130 cm dan 140 cm gacha 
o‘zgarganda, tuproqning uvalanish darajasi 86,8 foizdan 87,5 foizgacha ortgan 
xolos. Ushbu ko‘rsatkich agregatning 6 km/h harakat tezligida, mos ravishda  
82,1 foizdan 88,8 foizgacha va 88,2 foizdan 89,1 foizgacha ortgan.  

Buni ushbu masofa kichik bo‘lganda, plyonka to‘shagich tuproq surgichi va 
g‘altagi orasiga yirik kesaklar, begona o‘tlar hamda o‘simlik qoldiqlarining tiqilib 
qolishi bilan izohlash mumkin. 

Plyonka to‘shagich tuproq surgichi va g‘altagi orasidagi bo‘ylama masofani 
100 cm dan 140 cm gacha ortishi tuproqning 5-15 cm qatlamdagi zichligini 
ortishiga olib kelgan, ya’ni agregatning 4 km/h harakat tezligida tuproqning 
zichligi 0,99 g/cm3 dan 1,23 g/cm3 gacha ortgan bo‘lsa, agregatning 6 km/h harakat 
tezligida esa bu ko‘rsatkich 0,93 g/cm3 dan 1,20 g/cm3 gacha ortgan. Agregat 
harakatining tezligini ortishi tuproq zichligini kamayishiga olib kelgan. 

Plyonka to‘shagich agregati tuproq surgichi va g‘altagi orasidagi bo‘ylama 
masofani 100 cm dan 140 cm gacha ortishi laboratoriya-dala qurilmasining 
tortishga qarshiligini kamayishiga olib kelgan, ya’ni agregatning 4 km/h harakat 
tezligida tortishga qarshilik 4,11 kN dan 2,71 kN gacha kamaygan bo‘lsa, 
agregatning 6 km/h harakat tezligida esa bu ko‘rsatkich 4,38 kN dan 2,81 kN gacha 
kamaygan. Agregat harakat tezligining ortishi laboratoriya-dala qurilmasining 
tortishga qarshiligini ortishiga olib kelgan. 

Demak, plyonka to‘shagich agrotexnik talablar darajasida ishlashi uchun 
uning tuproq surgichi va g‘altagi orasidagi masofa 120-130 cm oralig‘ida bo‘lishi 
lozim. 

       
                  a)                                                 b)                                                  v) 

1 – 4,0 km/h harakat tezligida; 2 – 6,0 km/h harakat tezligida  
7-rasm. Hosil bo‘lgan pushtaning balandligi (a), uning eni (b) va laboratoriya-dala 

qurilmaning tortishga qarshiligi (v) ni plyonka to‘shagich tuproq surgichi va g‘altagi 
orasidagi bo‘ylama masofaga bog‘liq ravishda o‘zgarish grafiklari 

8-rasmda tasvirlangan bog’lanishlardan ko‘rinib turibdiki, g‘altakning 
diametri 20 cm dan 40 cm gacha ortishi bilan tuproqning uvalanish darajasi, ya’ni 
o‘lchami 25 mm dan kichik bo’lgan tuproq fraksiyalari miqdori agregatning  
4 km/h harakat tezligida 86,8 foizdan 84,5 foizgacha kamaygan bo‘lsa, agregatning 
6 km/h harakat tezlikda bu ko‘rsatkich 88,1 foizdan 85,5 foizgacha kamaygan. 
Bunda agregatning harakat tezlini ortishi tuproqning uvalanish darajasini ortishiga 
olib kelgan. Ammo, g‘altak diametrining ortishi bilan tuproqning uvalanish 
darajasini kamayish jadalligi pasaygan. Masalan, agregatning 4 km/h harakat 
tezligida g‘altakning diametri 20 cm dan 30 cm gacha ortganda tuproqning 
uvalanish darajasi 1,7 foizga kamaygan bo‘lsa, g‘altakning diametri 30 cm dan  
40 cm gacha ortganda 0,6 foizga kamaygan. G‘altakning diametri 20 cm dan 40 cm 
gacha ortishi tuproqning 5-15 cm qatlamdagi zichligini kamayishiga olib kelgan, 
ya’ni agregatning 4 km/h harakat tezligida tuproqning zichligi 1,29 g/cm3 dan  
1,10 g/cm3 gacha kamaygan bo‘lsa, agregatning 6 km/h harakat tezligida esa bu 
ko‘rsatkich 1,25 g/cm3 dan 1,08 g/cm3 ga kamaygan. Agregat harakat tezligining 
ortishi tuproq zichligini kamayishiga olib kelgan. 

G‘altakning diametrini 20 cm dan 40 cm gacha ortishi laboratoriya-dala 
qurilmasining tortishga qarshiligini kamayishiga olib kelgan, ya’ni agregatning  
4 km/h harakat tezligida tortishga qarshilik 3,08 kN dan 2,76 kN gacha kamaygan 
bo‘lsa, agregatning 6 km/h harakat tezligida esa bu ko‘rsatkich 3,22 kN dan  
2,90 kN gacha kamaygan. Agregatning harakat tezligini ortishi laboratoriya-dala 
qurilmasining tortishga qarshiligini ortishiga olib kelgan.  

Yuqorida keltirilganlarni quyidagicha izohlash mumkin: g‘altakning diametri 
ortgan sari uning tuproq bilan o‘zaro ta’sirlashishda bo‘lgan yuzasi ortib boradi va 
buning natijasida, u tomonidan tuproqqa beriladigan bosim kamayadi. 

Demak, yuqorida ta’kidlanganlardan kelib chiqadiki, plyonka to‘shagichning 
g‘altagi tuproqni talab darajasida zichlashi uchun uning diametri 30-35 cm 
oralig‘ida bo‘lishi lozim. 

Plyonka to‘shagichning tuproq surgichi va g‘altagini nazariy va bir omilli 
tajribalarda o‘rganilgan parametrlarining maqbul qiymatlarini aniqlash uchun, mos 
ravishda, Xartli-3 va Xartli-4 rejalari bo‘yicha ko‘p omilli tajribalar o‘tkazildi.  

Xartli-3 rejasi bo‘yicha tuproq surgichning qamrash kengligi (X1), balandligi 
(X2), ish tezligi (X3), Xartli-4 rejasi bo‘yicha esa g‘altakning diametri (X4), har bir 
metr qamrash kengligiga to‘g‘ri keladigan tik yuklanish (X5), plyonka 

       
                  a)                                                 b)                                                  v) 

1 – 4,0 km/h harakat tezligida; 2 – 6,0 km/h harakat tezligida  
8-rasm. Tuproqning uvalanish darajasi (a), uning zichligi (b) va laboratoriya-dala 

qurilmaning tortishga qarshiligi (v) ni plyonka to‘shagich g‘altagining diametriga bog‘liq 
ravishda o‘zgarish grafiklari 

to‘shagichning tuproq surgichi va g‘altagi orasidagi bo‘ylama masofa (X6) va 
agregat tezligi (X3) ni pushtaning balandligi, uning eni, tuproqning zichligi, 
tuprog‘ining uvalanish darajasi hamda qurilmaning tortishga qarshiligiga ta’siri 
o‘rganildi va ularni adekvat ifodalaydigan quyidagi regressiya tenglamalari olindi:  

Tuproq surgich bo‘yicha o‘tkazilgan tajribalarda 
pushtaning balandligi bo‘yicha, cm: 

Y1 = 18,4931 + 2,0697X1 + 2,8407X2 – 0,5900X3 – 1,2864X1
2 +  

+ 0,2362X1X2 – 1,5981X2
2 + 0,2013X2X3+0,3885X3

2;               (10) 
pushtaning eni bo‘yicha, cm: 

Y2 = 90,29 + 3,2453X1 – 4,3110X2 + 2,3123X3 – 1,2002X1
2 –          

– 1,3188X1X3 + 1,6781X2
2 –1,7688X2X3 + 1,1681X3

2;               (11) 
qurilmaning tortishga qarshiligi bo‘yicha, kN: 

Y3 = 3,0862 + 0,5093X1 + 0,5290X2 + 0,3473X3 + 0,0704X1
2 – 0,1125X1X2 – 

– 0,2446X2
2 – 0,0475X2X3 + 0,0671X3

2.                 (12) 
G‘altak bo‘yicha o‘tkazilgan tajribalarda 
tuproqning zichligi bo‘yicha, g/ m3: 
Y4 = 1,1569 – 0,0731X4 + 0,1335X5 + 0,1220X6 - 0,0150X3 + 0,0466X4

2– 
– 0,0176X4X5 – 0,0211X4X6 + 0,0199X4X3 – 0,0101X5

2 + 0,0691X5X6 – 
– 0,0549X5X3 – 0,0306X6

2 – 0,0669X6X3 + 0,0227X3
2;   (13) 

tuproqning uvalanish darajasi bo‘yicha, %: 
Y5 = 85,2965 – 0,8827X4 + 3,6580X5 + 3,5182X6 + 3,4982X3 –1,2530X4X3 +  

+ 1,3300X5X6 – 1,0145X5X3 – 0,7657X6
2 – 1,0787X6X3 – 1,7394X3

2;   (14) 
tortishga qarshilik bo‘yicha, kN: 

Y6 = 2,9403–0,1469X4+0,2698X5–0,6997X6+0,3497X3+0,0670X4
2+0,0252X4X6– 

–0,0322X4X3+0,0498X5
2–0,0817X5X6+0,0704X5X3+0,4840X6

2– 
–0,0670X6X3+0,2770X3

2.    (15) 
(10)-(15) regressiya tenglamalarining yechimlari 4-6 km/h ish tezliklarda kam 

energiya sarflagan holda, talab darajasidagi ish sifatini ta’minlashi uchun tuproq 
surgichning qamrash kengligi va balandligi, mos ravishda, 24,1-26,1 va  
19,4-20,84 cm, g‘altakning diametri 29,3-32,9 cm, bir metr qamrash kengligiga 
to‘g‘ri keladigan tik yuklanish 1,54-1,60 kN/m, tuproq surgich va g‘altak orasidagi 
bo‘ylama masofa 120,0-130,4 cm oralig‘ida bo‘lishi lozimligini ko‘rsatdi. 

Dissertatsiyaning “Plyonka to‘shagichning xo‘jalik sinovlari va  
texnik-iqtisodiy ko‘rsatkichlari” deb nomlangan to‘rtinchi bobida ishlab 
chiqilgan hamda parametrlari asoslangan tuproq surgich va g‘altak bilan 
jihozlangan plyonka to‘shagichning tajriba nusxasining qisqacha texnik tavsifi, 
dala sinovlari natijalari va uning iqtisodiy samarasini aniqlash natijalari keltirilgan. 

Ishlab chiqilgan plyonka to‘shagichni tajriba nusxasi sinovlarda belgilangan 
texnologik jarayonni ishonchli bajardi va uning ish ko‘rsatkichlari unga qo‘yilgan 
talablarga to‘liq mos bo‘ldi.  

Iqtisodiy hisoblar shuni ko‘rsatadiki, plyonka to‘shagich qo‘llanilganda 
mehnat sarfi 98,16 foizga va ekspluatatsion xarajatlar 19,48 foizga kamaygan, 
yillik iqtisodiy samara bitta plyonka to‘shagich uchun 14 559 687 UZSni tashkil 
etdi. 

XULOSA 
“Poliz ekinlari uchun plyonka to‘shagichning pushta shakllantiradigan ishchi 

organlari parametrlarini asoslash” mavzusidagi falsafa doktori (PhD) 
dissertatsiyasi bo‘yicha olib borilgan tadqiqotlar natijalari asosida quyidagi 
xulosalar taqdim etildi: 

1. Poliz ekinlarini plyonka ostiga ekish uchun yerlarni ekishga tayyorlash 
texnologiyalari va ularni amalga oshirishda qo‘llaniladigan kombinatsiyalashgan 
texnikalarni o‘rganish bo‘yicha o‘tkazilgan ilmiy-tadqiqot ishlarining tahliliga 
asosan agregatning bir o‘tishida poliz ekinlari ekiladigan pushtalarni ag‘dargichli 
tuproq surgichlar bilan shakllantirib va ular yuzasini silindrsimon g‘altaklar bilan 
tekislab ustiga tomchilatib sug‘oradigan shlanglar va plyonkani to‘shab ketadigan 
kombinatsiyalashgan plyonka to‘shagichni ishlab chiqish orqali energiya-
resurstejamkorlikni ta’minlash imkoni yaratiladi.   

2. Minimal energiya sarflab poliz ekinlari ekiladigan pushtalarni agrotexnik 
talablar darajasida shakllantirish uchun tuproq surgichning harakat yo‘nalishiga 
nisbatan o‘rnatilish burchagi 27-30º oralig‘ida, qamrash kengligi 29,1 cm, 
qurilmaning umumiy qamrash kengligi 130 cm, uzunligi 58,2 cm, tuproq 
surgichdan g‘altagigacha bo‘lgan bo‘ylama masofa 124 cm ga teng bo‘lganda, 
uning tortishga qarshiligi 1,301-1,306 kN ni  tashkil etdi. 

3. G‘altak yordamida pushta yuzasiga plyonka va tomchilatib sug‘oradigan 
shlanglarni bir tekis to‘shalishini va ko‘chatlarni unib chiqishiga yetarli bo‘lgan 
mayin tuproq hosil bo‘lishini ta’minlaydigan tekislash va uning uvalash darajasini 
amalga oshirish uchun g‘altakning qamrash kengligi kamida 70 cm, diametri 
kamida 30 cm va unga 1,73-1,80 kN oralig‘ida tik yuklanishi berilishi lozim. 

4. O‘tkazilgan eksperimental tadqiqotlar natijasida plyonka to‘shagich  
4-6 km/h ish tezliklarida kam energiya sarflagan holda, talab darajasidagi ish 
sifatini ta’minlashga uning plyonka to‘shagich qurilmasi tuproq surgichini qamrash 
kengligi 24,1-26,1 cm oralig‘ida, balandligi 19,4-20,84 cm, g‘altagining diametri 
29,3-32,9 cm, bir metr qamrash kengligiga to‘g‘ri keladigan tik yuklanish  
1,54-1,60 kN/m, tuproq surgichi va g‘altagi orasidagi bo‘ylama masofa  
120,0-130,4 cm oralig‘ida bo‘lganda erishiladi. 

5. Poliz ekinlari ekiladigan pushtalarni sifatli shakllantiradigan ish organlari 
bilan jihozlangan plyonka to‘shagich qo‘llanilganda, mehnat sarfi 98,16 foizga va 
ekspluatatsion xarajatlar 19,48 foizga kamayib, buning evaziga bitta plyonka 
to‘shagichdan 14 559 687 UZS yillik iqtisodiy samara olinadi. 

 qc = 1,1 106 N/m3, K =0,1 s/m  
 Vg‘,  Dg‘,  hp, 0, .  (9) ,  

, ,  

 ( ,  

. 5-8. 

, . 5, ,  
 

, .  

4 km/h,  6 km/h  14,3 cm   
18,3 cm.  35 cm  40 cm 

,  

. 

INTRODUCTION ( bstract of PhD thesis) 
 

The aim of the research work is the development of a soil pusher for 
simultaneously cutting ridges and forming ridges, as well as a roller for grinding and 
compacting soil clumps on the ridge surface, which are part of a combined film layer for 
growing melons under film. 

The object of the research are the physical and mechanical properties of the soil 
for growing melons and gourds under film, the soil pusher of the combined film layer, 
and the roller for grinding and compacting soil clods. 

The scientific novelty of the research is as follows: 
the structural diagram of a combined film layering unit equipped with a soil slider 

and a roller for grinding and compacting soil particles has been developed, and its 
technological operation process has been substantiated; 

the analytical dependencies describing the processes of interaction of the soil 
pusher with the soil were obtained and the longitudinal distance between it and the roller, 
as well as their optimal parameters, were substantiated; 

the installation scheme of the working bodies as part of the combined film layer 
was developed and their technological processes of operation were substantiated; 

the based on the dependencies characterizing the change in the agrotechnical and 
energy indicators of the combined film spreader depending on the parameters of the soil 
spreader and the unit's speed, their optimal values were determined. 

Implementation of the research results. Based on the obtained results on the 
development and justification of the parameters of the working bodies of the machine for 
simultaneous ridge formation and film application for sowing melons and gourds: 

preliminary requirements for assessing the quality indicators of the machine for 
simultaneous ridge formation were introduced into the design process at ENTER STELL 
LLC (Certificate of the National Center for Knowledge and Innovation in Agriculture 
under the Ministry of Agriculture of the Republic of Uzbekistan No. 05/04-04-367 dated 
July 9, 2025). As a result, the possibility of developing a machine design based on the 
types of working parts and their placement scheme on the frame has been created; 

the machine, which forms ridges and seeds melons, crushes the soil and spreads 
film, has been implemented in farms under the jurisdiction of the Republic of Uzbekistan, 
including farms in the Yangiyul district of the Tashkent region (Certificate of the 
National Center for Knowledge and Innovation in Agriculture under the Ministry of 
Agriculture of the Republic of Uzbekistan No. 05/04-04-367 dated July 9, 2025). The 
proposed improved film layer made it possible to reduce fuel and lubricants consumption 
by up to 25 % and total costs by up to 0.5 times compared to the existing equipment, and 
labor productivity increased by 1.4 times. 

The content and volume of the dissertation.  The dissertation consists of an 
introduction, four chapters, general conclusions, a list of references, and appendices. The 
volume of the dissertation is 102 pages. 

